
UGOVOR  

O DODJELI JEDNOKRATNIH SREDSTAVA 

(Standardni model) 

 

između 

 

Operatora za obnovljive izvore energije i efikasnu kogeneraciju 

i  

_________________ 

(ime podnosioca zahtjeva) 

za sufinansiranje izgradnje prosumerskog postrojenja iz kategorije domaćinstva 

“__________________” 

(naziv postrojenja) 

 

 

 

 

Mostar, __________ 20__. godine 

UGOVOR  

o dodjeli jednokratnih sredstava 

za sufinansiranje izgradnje prosumerskog postrojenja iz kategorije domaćinstva 

 

Ovaj Ugovor o dodjeli jednokratnih sredstava za sufinansiranje izgradnje prosumerskog 

postrojenja iz kategorije domaćinstva (u daljnjem tekstu: Ugovor) zaključen je u Mostaru, dana 

________20__. godine, između: 

 

Operatora za obnovljive izvore energije i efikasnu kogeneraciju, sa sjedištem u Mostaru, ul. 

Alekse Šantića 2/I, JIB: 4227816850001, kojeg zastupa predsjednik Uprave (u daljnjem tekstu: 

Operator), s jedne strane,  

 

i 

_____________________________________, sa prebivalištem na adresi ___________________________________, 

JMBG: _________________________, broj žiro računa: ____________________, otvoren kod 

_________________________ banke (u daljnjem tekstu: Korisnik sredstava), s druge strane, 

 u daljem tekstu zajedno ,,Strane", a svaka individualno je "Strana". 

 

PREAMBULA 

S obzirom: 

Da je na osnovu člana 52. Zakona o korištenju obnovljivih izvora energije i efikasne kogeneracije 

("Službene novine Federacije BiH", broj 82/23) (u daljnjem tekstu: Zakon), člana 15. Statuta 

Operatora za obnovljive izvore energije i efikasnu kogeneraciju, te u skladu sa Programom o 

sufinansiranju prosumera iz kategorije domaćinstva ("Službene novine Federacije BiH", broj 41/26) 

(u daljnjem tekstu: Program) Operator proveo postupak odabira korisnika predviđen tačkom 7. 

Programa te da je donio Odluku o odabiru korisnika iz Druge grupe korisnika Programa broj: 

___________ od __________ godine (u daljnjem tekstu: Odluka),  

Da je Korisnik sredstava na osnovu Odluke stekao pravo zaključenja ugovora o dodjeli 

jednokratnih sredstava za sufinansiranje izgradnje prosumerskog postrojenja iz kategorije 

domaćinstva sa Operatorom, 

Da Korisnik sredstava ima namjeru izgraditi krovno prosumersko postrojenje, instalisane snage 

______ kW i predviđene godišnje proizvodnje ___________ MWh, u gradu/općini___________________, 

Strane se ovim usaglašavaju kako slijedi: 

Član 1. 

(Predmet ugovora) 

Predmet ovog Ugovora je regulisanje međusobnih prava i obaveza ugovornih strana u vezi sa 

dodjelom namjenskih, finansijskih sredstava (u daljnjem tekstu: subvencija) za sufinansiranje 

izgradnje prosumerskog postrojenja (fotonaponske elektrane) lociranog na stambenom objektu 

na adresi _________________________________________, instalirane snage ________ kW. 

Član 2. 

(Visina odobrenih sredstava, odgodni uslov, rok za izgradnju i trajanje ugovora) 

(1) Operator, na osnovu provedenog postupka i u skladu sa Programom, odobrava Korisniku 

sredstava u maksimalnom iznosu od ___________________ KM (slovima: 

____________________________________ konvertibilnih maraka), što predstavlja maksimalno ________% 

od ukupno priznatih opravdanih troškova investicije. 

(2) Ugovorne strane saglasno utvrđuju da je ovaj Ugovor zaključen uz odgodni uslov, te da 

Operator nema nikakvu obavezu isplate sredstava prije nego što Korisnik sredstava u potpunosti 

izgradi postrojenje, priključi ga na distributivnu mrežu, te podnese zahtjev za isplatu u skladu sa 

članom 3. ovog Ugovora. 

(3) Rok za izgradnju prosumerskog postrojenja je godinu dana od dana obostranog potpisivanja 

ovog Ugovora. 

(4) Trajanje ovog ugovora započinje danom obostranog potpisivanja, a završava istekom 5 (pet) 

godina od dana isplate subvencije. 

Član 3. 

(Procedura podnošenja Zahtjeva za isplatu i rokovi) 

(1) Isplata odobrenih sredstava iz člana 2. stav (1) ovog Ugovora izvršiće se isključivo retroaktivno, 

jednokratnom uplatom na bankovni račun  Korisnika sredstava, na osnovu formalnog, pisanog 

Zahtjeva za isplatu sredstava koji  Korisnik sredstava podnosi na zvaničnom obrascu (Prilog 3. 

Programa) koji čini sastavni dio ovog Ugovora. 

(2)  Korisnik sredstava se obavezuje da će kompletan i uredan Zahtjev za isplatu sredstava sa svim 

pratećim dokazima dostaviti Operatoru u roku od 30 (trideset) dana od dana priključenja 

prosumerskog postrojenja na distributivnu mrežu od strane nadležnog Operatora distributivnog 

sistema (ODS). 

Član 4. 

(Obavezna dokumentacija i verifikacija opravdanih troškova) 

(1)  Korisnik sredstava je dužan uz Zahtjev za isplatu priložiti isključivo originalnu ili od nadležnog 

organa ovjerenu dokumentaciju kojom se dokazuje završetak realizacije projekta, i to: 

a) Popunjen i vlastoručno potpisan obrazac zahtjeva za isplatu sredstava; 

b) Akt o priključenju prosumerskog postrojenja na distributivnu mrežu izdat od nadležnog 

ODS-a; 

c) Ugovor o snabdijevanju električnom energijom zaključen sa izabranim snabdjevačem, sa 

jasno definisanom šemom obračuna (neto mjerenje ili neto obračun); 

d) Originale ili ovjerene kopije faktura i pratećih fiskalnih računa ovlaštenog izvođača radova, 

kojima se dokazuju isključivo neposredni i opravdani troškovi nabavke i ugradnje opreme 

(paneli, invertori, nosači, kablovski razvod); 

e) Detaljnu fotodokumentaciju izgrađenog i montiranog postrojenja na lokaciji. 

(2) Iz obračuna i finansiranja izričito se izuzimaju i smatraju neopravdanim svi troškovi povećanja 

priključne snage objekta, transportni troškovi, administrativne i komunalne takse, troškovi 

pribavljanja elektroenergetskih saglasnosti, kao i opšti građevinski ili rekonstruktivni radovi na 

objektu Korisnika sredstava. 

(3) Konačan iznos za isplatu utvrđuje Operator nakon detaljne administrativne provjere i evaluacije 

priloženih računa. Utvrđeni iznos ne može biti veći od iznosa specificiranog u članu 2. stav (1) 

ovog Ugovora, bez obzira na eventualno povećanje stvarnih tržišnih cijena opreme ili radova 

tokom implementacije. 

Član 5. 

(Rokovi za obradu i transfer finansijskih sredstava) 

(1) Operator se obavezuje da će zaprimljeni Zahtjev za isplatu iz člana 3. ovog Ugovora uzeti u rad 

prema hronološkom redoslijedu zaprimanja na protokolu Operatora. 

(2) Ukoliko je podneseni Zahtjev potpun, formalno ispravan i usklađen sa svim odredbama ovog 

Ugovora i Programa, Operator će izvršiti transfer odobrenog iznosa sredstava na bankovni račun 

Korisnika sredstava ________________________________________otvoren kod komercijalne banke 

___________________________________ u roku od 30 (trideset) dana od dana zaprimanja potpune i 

uredne dokumentacije. 

(3) Ukoliko se utvrdi da je dokumentacija nepotpuna ili nejasna, Operator će pismeno pozvati  

Korisnika sredstava da izvrši dopunu u roku od 14 (četrnaest) dana od dana prijema poziva. U tom 

slučaju, rok za isplatu iz stava (2) ovog člana se prekida i počinje teći iznova od dana zaprimanja 

posljednje tražene formalne dopune. 



Operator za OIEiEK  (ime Korisnika sredstava) 

S t r .  5 | 8 

 

Član 6. 

(Odgovornost za implementaciju i tehnički standardi) 

(1)  Korisnik sredstava snosi isključivu, potpunu materijalnu, građansko-pravnu i krivičnu 

odgovornost za cjelokupan proces izvođenja radova, montaže i puštanja postrojenja u pogon. 

(2)  Korisnik sredstava se obavezuje da će izvođenje radova povjeriti isključivo pravnim licima 

registrovanim i ovlaštenim za obavljanje predmetne djelatnosti, te garantuje da ugrađena oprema 

u svemu odgovara važećim propisima iz oblasti zaštite od požara i zaštite na radu. 

(3) Operator se u potpunosti izuzima od bilo kakve odgovornosti prema Korisniku sredstava ili 

trećim licima za bilo kakvu neposrednu ili posrednu štetu proizašlu iz procesa izvođenja radova, 

eventualnih tehničkih kvarova na postrojenju, požara, prenapona ili havarija na elektroenergetskoj 

mreži, kao i za ostvarivanje garantnih prava kod proizvođača opreme. 

Član 7. 

(Nadzor, terenska kontrola i pravo pristupa) 

(1) Operator zadržava izričito i neograničeno pravo da u bilo kojoj fazi realizacije ovog Ugovora, 

kao i tokom trajanja monitoring perioda iz člana 8. ovog Ugovora, sprovede neposrednu terensku 

kontrolu izgrađenog postrojenja putem svojih ovlaštenih službenih lica. 

(2)  Korisnik sredstava se neopozivo obavezuje da će ovlaštenim licima Operatora omogućiti 

nesmetan pristup lokaciji stambenog objekta i samom prosumerskom postrojanju, te pružiti na 

uvid svu originalnu tehničku, administrativnu i finansijsku dokumentaciju vezanu za predmet 

sufinansiranja. 

(3) Ukoliko  Korisnik sredstava odbije, oteža ili na bilo koji način opstruiše provođenje terenskog 

nadzora, takvo postupanje će se smatrati teškom povredom ugovornih obaveza i osnovom za 

trenutni jednostrani raskid Ugovora i obavezu povrata sredstava. 

Član 8. 

(Monitoring: Zabrana demontaže, otuđenja i modifikacija) 

(1)  Korisnik sredstava se obavezuje da će sufinansirano prosumersko postrojenje zadržati u svom 

isključivom vlasništvu i neprekidnoj pogonskoj funkciji na lokaciji definisanoj članom 1. ovog 

Ugovora najmanje 5 (pet) godina od dana izvršene isplate sredstava (u daljnjem tekstu: 

Monitoring period). 

(2) Tokom trajanja Monitoring perioda, Korisniku sredstava je izričito zabranjeno da bez prethodne 

pisane saglasnosti Operatora: 

a) Izvrši djelimičnu ili potpunu demontažu ugrađene i sufinansirane opreme; 

b) Otuđi, proda, iznajmi, stavi pod zalog, hipoteku ili na bilo koji drugi način prenese pravo 

vlasništva ili posjeda nad sufinansiranom opremom na treća lica; 

c) Izvrši tehničke modifikacije koje umanjuju deklarisanu snagu ili mijenjaju odobrenu namjenu 

postrojenja. 

(3) Izuzetno od stavova (1) i (2) ovog člana, demontaža i zamjena komponenti postrojenja 

dozvoljena je isključivo u slučaju utvrđenog fabričkog kvara pokrivenog garancijom. 

Član 9. 

(Jednostrani raskid ugovora vansudskim putem) 

Operator ima izričito pravo na jednostrani raskid ovog Ugovora vansudskim putem, dostavljanjem 

pisane obavijesti o raskidu preporučenom poštom na adresu  Korisnika sredstava, u sljedećim 

taksativno navedenim slučajevima: 

a) Ako  Korisnik sredstava ne preda uredan Zahtjev za isplatu u roku iz člana 3. stav (2) ovog 

Ugovora; 

b) Ako  Korisnik sredstava prekrši bilo koju od zabrana iz člana 8. ovog Ugovora (otuđenje, 

prodaja, neovlaštena demontaža); 

c) Ako  Korisnik sredstava onemogući ili opstruiše vršenje terenske kontrole i nadzora iz člana 

7. ovog Ugovora; 

d) Ako se naknadno utvrdi da je  Korisnik sredstava u postupku prijave na Javni poziv ili tokom 

realizacije Ugovora upotrijebio neistinite, krivotvorene ili netačne podatke i dokumente. 

Član 10. 

(Povrat sredstava, ugovorna kazna i zatezne kamate) 

(1) U slučaju raskida ovog Ugovora nakon što je isplata subvencije već izvršena,  Korisnik sredstava 

se neopozivo obavezuje da cjelokupan primljeni iznos iz člana 2. stav (1) vrati Operatoru u roku 

od 15 (petnaest) dana od dana prijema obavijesti o raskidu Ugovora. 

(2) Ukoliko je do raskida došlo uslijed namjernog kršenja odredbi člana 8. (otuđenje, preprodaja 

ili demontaža opreme),  Korisnik sredstava je, pored povrata cjelokupne glavnice iz stava (1) ovog 

člana, dužan isplatiti Operatoru ugovornu kaznu u paušalnom iznosu od 20% od ukupne 

vrijednosti dodijeljene subvencije. 

(3) Ukoliko  Korisnik sredstava ne izvrši povrat sredstava i/ili uplatu ugovorne kazne u ostavljenom 

roku iz stava (1) ovog člana, Operator će pokrenuti postupak prinudne naplate pred nadležnim 

sudom. Na ukupan iznos duga obračunavaće se zakonska zatezna kamata u skladu sa važećim 

propisima Federacije Bosne i Hercegovine, koja teče od dana kada je subvencija uplaćena na račun 

Korisnika sredstava pa sve do konačne isplate, uz obavezu Korisnika sredstava da nadoknadi sve 

troškove parničnog i izvršnog postupka. 

Član 11. 

(Viša sila) 

(1) Ugovorne strane se oslobađaju odgovornosti za djelimično ili potpuno neizvršenje ugovornih 

obaveza ukoliko je ono nastupilo kao direktna posljedica Više sile (ratovi, pobune, epidemije, 

požare, eksplozije, gromove, uragane, poplave i smrzavanja mašina, opreme ili vodova, ili bilo koji 

drugi uzrok, bez obzira da li je po vrsti pobrojan naprijed ili drugdje, tako dugo koliko takav uzrok 

realno ne može biti pod kontrolom Strane koja je najavila slučaj više sile, uz uslov da nije 

uzrokovan nehatom te Strane ili namjernim lošim upravljanjem). 

(2) Nastupanje Više sile produžava rok za ispunjenje ugovornih obaveza za period trajanja iste. 

(3) Ugovorna strana pogođena Višom silom dužna je drugu stranu pismeno obavijestiti u roku od 

15 (petnaest) dana od dana njenog nastupanja, uz dostavljanje službenih potvrda nadležnih 

državnih institucija. Gubitak prava na pozivanje na višu silu nastupa ukoliko se propusti rok za 

obavještavanje. 

(4) Fizičko uništenje, oštećenje ili kvar na prosumerskom postrojenju koji su uzrokovani tehničkom 

greškom, neadekvatnim održavanjem, nestručnim rukovanjem ili radnjom trećih lica ne smatraju 

se Višom silom u smislu ovog člana i ne oslobađaju Korisnika sredstava od obaveza propisanih 

članom 8. i članom 10. ovog Ugovora. 

Član 12. 

(Saglasnost za obradu i razmjenu podataka) 

Korisnik sredstava potpisom ovog Ugovora daje izričitu, neopozivu i bezuslovnu saglasnost 

Operatoru da u svrhu vođenja zakonskog Registra Korisnika sredstava, praćenja ostvarenja ciljeva 

energetske tranzicije i provjere ispunjenja ugovornih obaveza, službeno potražuje, prikuplja i 

obrađuje sve podatke o proizvedenoj, preuzetoj i predatoj električnoj energiji direktno od 

nadležnog Operatora distributivnog sistema (ODS) i izabranog snabdjevača, u skladu sa Zakonom 

o zaštiti ličnih podataka BiH. 

Član 13. 

(Sudska nadležnost i primjerci ugovora) 

(1) Sve eventualne sporove koji proizađu iz tumačenja, realizacije ili raskida ovog Ugovora, strane 

će nastojati riješiti mirnim, sporazumnim putem. Ukoliko sporazum nije moguć, ugovara se 

isključiva stvarna i mjesna nadležnost Općinskog suda u Mostaru. 

(2) Ovaj Ugovor je sačinjen u 4 (četiri) istovjetna primjerka na službenim jezicima u Bosni i 

Hercegovini, od kojih Operator zadržava 3 (tri) primjerka, a  Korisnik sredstava 1 (jedan) primjerak. 

 

Prilog ovog Ugovora čini: 

1. Zahtjev za isplatu sredstava 

ZA  KORISNIKA SREDSTAVA: 

 

___________________________________ 

Ime i prezime: 

 

Mostar, 

 

         ZA OPERATORA: 

 

___________________________________ 

Predsjednik Uprave 

 

Mostar, 

Broj: 02-_____/ 

 


